КОМИ РЕСПУБЛИКАСА ПРАВИТЕЛЬСТВОЛӦН 

ШУӦМ

«Коми Республикаса канму киын кутан эмбурса  му участокъясысь да Коми Республика  мутасса  му участокъясысь, кодъяс вылӧ канму  эмбурсӧ абу юклӧма, кӧртымалан дон йылысь» Коми Республикаса Веськӧдлан котырлӧн 2007 во ӧшым тӧлысь 25 лунся 314 №-а шуӧмӧ вежсьӧмъяс пыртӧм йылысь

    Коми Республикаса Веськӧдлан котыр шуис:

     Пыртны «Коми Республикаса канму киын кутан эмбурса му участокъясысь да Коми Республика мутасса му участокъясысь, кодъяс вылӧ канму эмбурсӧ абу юклӧма, кӧртымалан дон йылысь»  Коми Республикаса Веськӧдлан котырлӧн 2007 во ӧшым тӧлысь 25 лунся 314 №-а шуӧмӧ татшӧм вежсьӧмъяс:

 1) 1 пунктса  мӧд абзацын « 2, 21, 3 да 31 пунктъясын» кывъяс вежны «2, 21, 3, 31 да 32 пунктъясын» кывъясӧн;

  2) 32 пунктӧн содтыны тадзи:

     «32. Урчитны быд вося кӧртымалан дон Коми Республикаса канму киын кутан эмбурса  му участокъяс вылӧ да Коми Республика мутасса му участокъяс вылӧ, кодъяс вылӧ канму эмбурсӧ абу юклӧма, тайӧ му участокъяссӧ кӧ сетӧны кӧртымӧ стрӧитчӧм могысь да биару провод объектъяс иналӧм могысь кӧртымӧ сетӧм му участоклӧн  ӧти да джын прӧчент ыджда кадастрӧвӧй дон серти.»;

     3)  Коми Республикаса канму киын кутан эмбурса му участокъясöн  да Коми Республика мутасса  му участокъясӧн вӧдитчӧмысь, кодъяс вылӧ канму эмбурсӧ абу юклӧма,  кӧртымалан донлысь ыджда, пӧрадок, условиеяс да кӧртымалан донсӧ вештӧмлысь кадколаст индан пӧрадок йылысь положениеын, мый вынсьӧдӧма шуӧмӧн (содтӧд):

           8 пункт гижны тадзи: 

     «8. Му участокӧн аслыспӧлӧса вӧдитчӧмкӧд йитчӧм коэффициентыс лöсялö муӧн аслыспӧлӧса вöдитчӧмлӧн коэффициентлы, кутшӧмӧс примитӧма муниципальнӧй районлӧн либӧ кар кыштлӧн меставывса асвеськӧдлан органӧн, кӧні лоӧ му участокыс, муниципальнӧй киын кутысь муяслы. Меставывса асвеськӧдлан органӧн  муниципальнӧй  киын кутан,  мусӧ аслыспӧлӧса вӧдитӧм йылысь условиеяс вылö видзӧдӧмӧн абу кӧ урчитӧма коэффициентсӧ, сійӧс примитасны единица  ыдждаӧн.».

      2. Тайӧ шуӧмыс вынсялӧ 2012 вося тӧвшӧр тӧлысь 1 лунсянь.

    Коми Республикаса Юралысь                                                           В.Гайзер

   Сыктывкар

 2011 вося ӧшым тӧлысь 29 лун

